
Δέσποτα Φιλάνθρωπε Κύριε ᾿Ιησοῦ Χριστὲ ὁ Θεὸς ἡμῶν, ὁ 

ἐκ τοῦ μηδενὸς δημιουργήσας τὸν ἄνθρωπον κατ᾿ εἰκόνα σὴν 

καὶ καθ᾿ ὁμοίωσιν εἰς ἀπόλαυσιν τῆς θείας σου ζωῆς καὶ τρυφῆς, 

παρακούσαντα δὲ τοῦτον καὶ ὑπαχθέντα τῇ τοῦ μισοψύχου καὶ 

ἀνθρωποκτόνου ἐχθροῦ διαβόλου ψευδεῖ ὑποσχέσει, ὥστε 

γενέσθαι ὡς φυσικόν τι συνακολούθημα παντὶ τῷ γένει ἡμῶν 

τὸν τοῦ σώματος θάνατον, Σὺ Πολυέλεε Πάτερ, ὁ μὴ θέλων τὸν 

θάνατον τοῦ ἁμαρτωλοῦ ὡς τὸ ἐπιστρέψαι καὶ ζῆσαι αὐτόν, ὁ ἐκ 

τῆς Παναχράντου σου Μητρὸς καὶ Δεσποίνης ἡμῶν Θεοτόκου 

ἀμολύντως σάρκα ἐνδυθεὶς ἐξ ἄκρας συγκαταβατικῆς σου 

φιλανθρωπίας καὶ διὰ τῶν τιμίων σου παθῶν, τοῦ φρικτοῦ 

σταυρικοῦ θανάτου, τῆς ἐνδόξου ταφῆς σου καὶ τῆς ζωοοποιοῦ 

᾿Αναστάσεώς σου τὸν αἰώνιον ἀντίπαλον καταδεσμήσας καὶ 

ἐπαναχαρισάμενος ἡμῖν τὴν ἐν τῇ ᾿Εκκλησίᾳ σου θεωτικὴν 

δυνατότητα, σοῦ δεόμεθα καὶ σὲ παρακαλοῦμεν, ὅπως τὸν 

ψυχοῤῥαγοῦντα καὶ ἐγγὺς τῶν πυλῶν τῆς ἀπὸ τοῦ βίου τούτου 

τῆς φθορᾶς διαστάσεως ὄντα δοῦλόν σου καὶ ἀδελφὸν ἡμῶν( 

τόνδε ) παράλαβε ταῖς χερσὶ τῆς σῆς πατρικῆς ἀγάπης, ἄγγελον 

ἀγαθὸν αὐτῷ ὡς ψυχοπομπὸν ἐπιστέλλων. Δὸς αὐτῷ ὡς 

᾿Ελεήμων τὴν συγχώρησιν τῶν ὅσα ἐν βίῳ τούτῳ ἑκουσίως ἤ 

ἀκουσίως, ἐν γνώσει τε ἤ ἐν ἀγνοίᾳ ἁμαρτήματα καὶ 

πλημελήμματα ἔπραξε καὶ ἀνεμπόδιστον τὴν ἀπὸ τοῦ φθαρτοῦ 

σώματος ἔξοδον τῆς ψυχῆς αὐτοῦ χάρισαι. Ναί, Δέσποτα 

Πολυέλεε, νικησάτω τὴν δικαιοσύνην τὸ ἔλεός σου καὶ τὸ μέν 

σῶμα αὐτοῦ διάλυσον εἰς τὰ ἐξ ὧν συνετέθη, τὴν δὲ ψυχὴν 

διαφύλαξον ἐν τοῖς ἐπουρανίοις ταμείοις σου καὶ ἀνάπαυσον 

ταύτην, ἵνα ἐν τῇ παγγενεῖ  ἀναστάσει ἀφθάρτως ἀμφότερα 

ἐπανενωθῶσιν καὶ αὖθις τῇ ζωοποιῷ σου προστάξει καὶ ἀξιωθῇ 

ὁ δοῦλός σου τῆς ἀτελευτήτου χαρᾶς καὶ τοῦ φωτὸς τῆς 

Βασιλείας τῶν πρωτοτόκων, πρεσβείαις τῆς ῾Υπερευλογημένης 

Παναγίας σου Μητρός, τῶν τιμίων ἐπουρανίων Δυνάμεων 

᾿Ασωμάτων καὶ Πάντων τῶν ῾Αγίων σου.  

Ἀμήν. 

 


